
د.هێمن عومەر خۆشناو

مەلا عەبدوڵڵای مەلا عەبدولڕەحمانی قزلجی
قازییەكى ناوونبووی كورد

زانایەكی خەڵكی سلێمانی، باڵایەكی مامناوەندی، ڕەنگی چاوی لە نێوان زەرد و قاوەیی، 
ڕیشێكی ڕەشی قەترانی هەبووە. شوێنی نیشتەجێبوونی گەڕەكی كانی ئەسكان بووە و 
جۆری خانووەكەیشی شێوەی خانووی بیانییەكان بووە كە ژمارەی خانووەكەی ١٢7 
بووە. ئەو كاتە تەمەنی ٢٩ ساڵ بووە و تازە ببووە قازیی. بەم شێوەیە لە دۆسیەكەیدا لە 
جیاتی وێنە، وەسفی كراوە. ئەم زانایەمان یەكێكە لەو زاتانەی چەند كتێبێكی نووسیوە، 
بەڵام لەنێو سەرچاوەكانی تایبەت بە زانایانی كورد باسی خۆی و كتێبەكانی نەهاتووە. 
لەنێو ئەرشیڤی عوسمانیدا و لە دۆسیەیەكی ٣٠ لاپەڕەییدا بە درێژی باسی هاتووە، وەها 

خۆی ناساندووە:
ناوم عەبدوڵڵایە و باوكم ناوی عەبدولڕەحمان ئەفەندییە كە یەكێكە لە زانا گەورە و 
ناسراوەكان و لە بەرەبابی مەلا ئیبراهیمی قزلجەییە. لە ٤ـی مانگی رەبیعولئەوەلی ساڵی 
١٢7٤ی كۆچی )١٨٥7/١٠/٢٣زاينى( لە قەسەبەی سلێمانی لەدایكبووم. سەردەمی منداڵیم 
هەر لە شاری سلێمانی بووە و سەرەتا وەك هەر منداڵێكی تر دەستم بە خوێندن كردووە 
بەلاغە،  مەنتق،  سەرف،  )نەحوو،  دەرسەكانی  شارەكە  بەرزەكانی  زانا  لای  پاشان  و 
مونازەرە، ئوسولی فیقه ، حیكمەت، ماتماتیك، عیلمی كەلام و فنون آلیە(م خوێندوون و 
تەواو كردوون. زمانەكانی عەرەبی، توركی، فارسی و كوردی بە قسەكردن و نووسین 

دەزانم.
بەرهەمەكانی:بەرهەمەكانی:

ئەوەی جێی سەرنجە ناوبراو لەلایەنی نووسینەوە خاوەنی چەند بەرهەمێكە، هەر وەك 
خۆی ئاماژەی پێداوە: لە زانستەكانی حیكمەت و كەلامدا ئەم سێ بەرهەمەم نووسیون: 

١-معطی الهدایة المؤلف لوالی الولایة.
٢- الدر النضید فی مسئلة التوحید.

٣-الدر المعقول فی اجوبة المسائل المجهول. 
لەسەر توحفەی  لە سوجدە و ڕكوعدا  بابەتی هەڵسانەوە  لە  ٤-ریسالەیەكی كورت 

ئیبن حەجەر. 
٥-نووسراوی تری پرش و بڵاو، وەك خۆی ئاماژەی پێداوە: هەروەها زۆر نووسراوی 

تر و تەعلیقاتم هەن، كە تا ئێستا نەمتوانیوە مۆڵەتی چاپیان بۆ وەربگرم. 
ئاستی خوێندن:

ناوبراو لە قوتابخانەی ڕەسمیی دەوڵەت نەیخوێندووە و بڕوانامەی لەو بارەوە نییە، 
دوای ئەوەی لە سلێمانیی خوێندن تەواو دەكات، دەچێتە لای زانای بەناوبانگی كورد و 

موفتیی شاری بەغدا مەلا محەمەدی موفتی زەهاویی لە بەغدا و لەوێ ئیجازەی زانستیی 
وەردەگرێت. لەگەڵ ئەوەشدا وەك خۆی ئاماژەی پێداوە لە ویلایەتی بەغدا، لە نیابەتی 
شەرعییەی سامەڕا و كوت الامارة دا نووسراوی بابی عالی و مەشیخەتی ئیسلامی هەیە 

وەك پشتگیریی لە زانابوونەكەی.
دوای وەرگرتنی ئیجازەی زانستی، لە تەمەنی ٢7 ساڵیدا هەر لە بەغدا لە مەكتەبی 
ڕوشدییەی عەسكەریی بە مووچەی سێسەد قڕووش بووەتە مامۆستای زمانی فارسی. 
دوای ئەوەی كەوا لە تاقیكردنەوە دەرچووە و هەر لە ویلایەتی بەغداد بووەتە قازیی 

شەرعیی قەزای سامەڕا بە مووچەی ٥٠٠ قڕووش. 
سەفەری بۆ ئەستەنبوڵ و بوونی بە قازیی:

لە ١٥ی جەمادی یەكەمی ١٣٠٣ی كۆچى )١٨٨٦/٢/١٩ز( وازی لە مامۆستایەتی هێنا و 
چووه تە ئەستەنبوڵ و لەوێ تاقیكردنەوەی ئەنجومەنی هەڵبژاردنی دادوەرەكانی كرد و لە 
١ی شەعبانی ساڵی ١٣٠7ی كۆچی )١٨٩٠/٣/٢٣ز( لە قەزای )كوت الامارە( بە مووچەی 
7٥٠ قڕووش بە قازیی دامەزراوە. خەرجیی ڕێگا و كرێ و شتی تری وەرنەگرتووە و 

ڕوتبە و نیشانیشی پێ خەڵات نەكراوە.
لەبارەی دڵسۆزیی لە كارەكەی ئاماژەی بەوە داوە؛ كە بە فەزڵی خوا و لە سایەی 
شوێنان  دوو  لە  و  دانەبڕاوم  كار  لە  هۆكارێكەوە  هیچ  بەهۆی  خەلافەتەوە  تاجداریی 
قازییەتیم كردووە و پێنج ساڵ و دوو مانگ قازیایەتی و چەند ساڵێكیش وەكیلی قائیمقام 

بووم، تا ئێستاش هیچ شكایەتێكم لێ نەكراوە و هیچ جاریش سزا نەدراوم.
  هەر لە نێو دۆسیەكەدا ئیجازەنامەی موفتی زەهاوی تێدایە كە بۆ مەلا عەبدوڵڵای 
قزلجی نووسیوە و تێیدا ناوی خۆی بە افقر الموالی الی الله الغنی المتعالی محمد المفتی 
بمدینة السلام بغداد الشهیر بالزهاوی ابن الكامل الملا احمد الخالدی عفا الله عنهما بلطفە 
الصمدی.... ناوی مەلا عەبدوڵڵایشی لە ئیجازەنامەكەدا بەم شێوەیە هێناوە: اعنی بە العالم 
الفاضل والادیب الكامل ذا النسب الفاخر والحسب الظاهر الملا عبد الله افندی ابن الملا عبد 

الرحمن القزلجی...
جێی باسە هیچ زانیارییەكی ترمان لەنێو ئەو دۆسیەیەدا لەبارەی ئەم مەلا عەبدوڵڵای 
قزلجییە و بەرهەمەكانی دەستنەكەوت، بەڵام لە سیجیللی ڕەسمی فەرمانبەرانی دەوڵەتی 
عوسمانیدا، لاپەڕەیەك لەبارەی ژیاننامەی ناوبراو نووسراوە، كە هەندێ زانیاریی تری 

تێدایە بەتایبەتی لە دوای ئەو مێژووەوە، كە بریتین لەمانەی خوارەوە:
لە )١٨٩٢/١٠/١٥ز( ٢٣ـی مانگی ڕەبیعی یەكەمی ١٣١٠ی كۆچی بە مووچەی هەزار 

قڕووش بۆتە فەرمانبەری فەرمانگەی ئەملاكی هومایۆن لە تاش ی سەر بە بەغدا.
لە )١٨٩٥/١١/٢٤ز( ٦ـی مانگی جەمادی ئاخیرەی ١٣١٣ی كۆچی بە مووچەی ١٢٠٠ 

قڕووش لە قەزای مەحموودیە دامەزراوە.
لە )١٨٩7/١٢/١٩ز( ٢٤ـی مانگی ڕەجەبی ١٣١٥ی كۆچیش بە مووچەی ١٠٦٠ قڕووش 

لە موسەییەب دامەزراوە.
لە )١٨٩٩/٥/١٨ز( 7ـی مانگی موحەڕەمی ١٣١7ی كۆچی بە موچەی ١٢٠٠ قرووش لە 

جربوعیە و لە ٥ـی ڕەمەزانی هەمان ساڵدا گوازراوەتەوە جەبارە. 
لە )١٩٠١/١١/١٤ز( ٢ـی شەعبانی ١٣١٩ی كۆچی لەسەر بنەمای یەكێك لە ماددەكانی 
كوشتن لە كار دوورخراوەتەوە و لە ٣ـی شەووالی هەمان ساڵدا بەڕائەتی سەلمێنراوە و 
گەڕاوەتەوە سەر كارەكەی خۆی. لە ٣ـی زولقەعیدەی هەمان ساڵ بۆ فەرمانگەی جەبەل 

گوازراوەتەوە.
نووسراوەكە كە هەموو زانیارییەكانی لەبارەی پلەكانی فەرمانبەریی ناوبراو تێدایە، 
بەرامبەر  دەكاتە  كە  نووسراوە.  لەسەر  كۆچی  ١٣٢٥ی  زولقەعیدەی  ١٤ـی  ڕێكەوتی 
١٩٠7/١٢/١٩ی میلادی. واتە تا ئەو مێژووە ناوبراو لە ژیاندا بووە و تەمەنی پەنجا ساڵ 
بووە. ئیدی لەوە بەدوا هیچ بەڵگەنامەیەكی دیكەمان نەدۆزییەوە كە بزانین دوا ساڵەكانی 

تەمەنی لە كوێ بووە و كەی و لە چ شوێنێك كۆچی دوایی كردووە!
ئەمەی سەرەوە نموونەی دەنكێكە لە خەرمانی زانا ناوونبووەكانی كورد، كە بەهۆی 
ئەوەی پلە و پایەی كارگێڕیی هەبووە گەیشتووین بەناوی بەرهەمەكانی، دەیان و سەدان 
پێی  كەس  و  نووسیون  كتێبیان  مەدرەسەكانیان  و  حوجرە  لە  هەبوون  ترمان  زانای 
و  دۆزینەوەیان  ئومێدی  بە  لەناوچوون.  و  فەوتان  بای  بەر  كەوتوونەتە  و  نەزانیون 

تۆماركردنیان لەنێو مێژووی زانا و كەسایەتییەكانی كورددا.


